
d'tabu
es beschäftiget mi öppis
e cha ned dröber rede
wöu i angscht ha
mech bloss z'stelle.

es faut mer sogar schwär
met frönde dröber z'rede
verschwige de no öffentlech
zo mine tabus z'stoh.

do drzue ghört mi einsamkeit
ebeso wie min tod
mis ond dis säubschtmetleid
genauso wie mini ond dini Sexualität.

e frog mi haut de
esch es not-wendig
aues a die grossi
glogge wöue z'hänke?

jede met sine gfühu
met sine wönsch
met sine tate
wöue z'dorschoue?

nötzt's der öppis
ober mech bscheid z'wösse
weisch de nonig
das aui im gliche boot hocke?

met eim fine ongersched
di eine öberspeles
di angere stöi derzue
lyde tüei aui glich.

jede esch i sech sauber gfange
wöu er sech sauber so wechtig nemmt
ond derbi ganz gärn vergesst
dass mer aui gschwösterti si.

